
КАРОТКІЯ ЎВОДЗІНЫ

Нацыянальны Полацкі гісторыка-культурны музей-запаведнік аб’ядноўвае 
адзінаццаць музеяў горада і з’яўляецца ўзорам інавацыйнай тэарэтычнай і практыч-
най мадэлі перспектыўнага развіцця музейнай справы Беларусі. Гарманічнае спа-
лучэнне на яго аснове традыцый і інавацый дазваляе прагназаваць яго развіццё ў 
культурнай прасторы горада, асабліва ў справе музеефікацыі гістарычнай тэрыторыі 
Полацка, што атрымала пэўны адбітак ва Указе Прэзідэнта Рэспублікі Беларусь «Аб 
зацвярджэнні Комплекснай праграмы развіцця Полацка на 2008–2012 гады» (№ 647 
ад 17 снежня 2007 г.).

Паступовае пашырэнне межаў музейнай дзейнасці ў прасторы культуры 
гістарычнага горада абумоўлена тым, што адным з важнейшых рэсурсаў, які вызна-
чае сацыяльна-эканамічнае і сацыяльна-культурнае развіццё Беларусі, з’яўляецца 
багатая гісторыка-культурная спадчына краіны. Яна складае аснову духоўнага і 
інтэлектуальнага патэнцыялу рэспублікі і падтрымлівае высокі аўтарытэт нашай 
Радзімы сярод іншых краін свету. Эфектыўнае выкарыстанне культурнай спадчыны ў 
развіцці асобы і выхаванні новых пакаленняў адыгрывае важную ролю ў вызначэнні 
будучага Беларусі. Таму пашырэнне межаў і гарызонтаў музея ў гарадской культурнай 
прасторы і яго колькасная і якасная экспансія ў культуру праз музеефікацыю ўнікальнай 
гістарычнай тэрыторыі актуалізуюць правядзенне культуралагічнага даследавання, 
прысвечанага аналізу заканамернасцей генезісу музея і характару яго эвалюцыі на пра-
цягу ўсёй гісторыі існавання, вызначэнню яго функцый у сучасным грамадстве і культу-
ры, выяўленню спецыфічных асаблівасцей яго як культурнага феномена. Вынікі гэтага 
даследавання могуць служыць падставай для навукова-абгрунтаваных меркаванняў аб 
формах далейшай трансфармацыі музея як асноўнага суб’екта ў справе захавання і вы-
карыстання культурнай спадчыны.

АГУЛЬНАЯ ХАРАКТАРЫСТЫКА РАБОТЫ

Сувязь работы з буйнымі навуковымі праграмамі, тэмамі
Дысертацыя з’яўляецца часткай навуковай праграмы даследаванняў кафедры 

гісторыі Беларусі і музеязнаўства УА «Беларускі дзяржаўны ўніверсітэт культуры і 
мастацтваў» па тэме «Гісторыка-культурная спадчына Беларусі: праблемы захаван-
ня» (дзярж. рэгістр. № 2007212, зацвердж. 26.02.2010 г.). Даследаванне праводзілася 
ў рамках галіновай праграмы «Захаванне і развіццё культуры Рэспублікі Беларусь на 
перыяд 2006–2010 гг.», Праграмы развіцця музейнай справы Рэспублікі Беларусь на 
2005–2010 гг., а таксама дзяржаўнай «Комплекснай доўгатэрміновай праграмы развіцця 
Полацка і Полацкага гісторыка-культурнага музея-запаведніка на 2000–2005 гг.» і «Ком-
плекснай праграмы развіцця Полацка на 2008–2012 гады» (дзярж. рэгістр. № 01–01/664, 
зацвердж. 19.12.2007 г.).

Мэта і задачы даследавання
Мэта даследавання — вызначыць сутнасць, дэтэрмінанты, традыцыі і інавацыі 

музеефікацыі аб’ектаў культурнай прасторы Полацка. У сувязі з пастаўленай мэтай у 
дысертацыйным даследаванні вырашаюцца наступныя задачы:
•	 раскрыць унікальнасць і самабытнасць культурнай прасторы Полацка як аб’екта 

музеефікацыі;

•	 вызначыць перыядызацыю музеефікацыі артэфактаў матэрыяльнай і духоўнай 
культуры Полацка;

•	 паказаць шматаспектную дзейнасць суб’ектаў культуры па фарміраванні музейнай 
сеткі як кампанента культурнай прасторы горада;

•	 раскрыць спецыфіку музея-запаведніка як культурнай інавацыі праз асноўныя 
накірункі яго дзейнасці;

•	 выпрацаваць навукова абгрунтаваную мадэль функцыянавання і далейшага развіцця 
Нацыянальнага Полацкага гісторыка-культурнага музея-запаведніка.

Аб’ект і прадмет даследавання
Аб’ект і прадмет даследавання вызначаны зыходзячы з мэты і задач работы. 

У якасці аб’екта даследавання ўзята сукупнасць музеяў Полацка, пачынаючы з Музея 
езуіцкага калегіума (канец XVIII ст.) і да сучасных музеяў запаведніка. Прадметам дас-
ледавання з’яўляецца працэс музеефікацыі ўнікальнай гістарычнай тэрыторыі горада 
як складовай часткі яго культурнай прасторы. Выбар аб’екта і прадмета да следавання 
абумоўлены тым, што развіццё музея як сацыякультурнага інстытута да зваляе ўспрымаць 
яго ў якасці захавальніка і транслятара культурнай спадчыны.

Палажэнні, якія выносяцца на абарону
1. Культурная прастора Полацка сфарміравалася ў выніку шматвяковай 

палітычнай, сацыяльна-эканамічнай і культуратворчай дзейнасці беларускага народа. Яна 
прадстаўлена ўнікальнай гісторыка-культурнай спадчынай, шэраг артэфактаў якой мае 
сусветнае значэнне (Сафійскі сабор, Вялікі пасад, комплекс фрэскавага роспісу Спаса-
Праабражэнскай царквы ХІІ ст., Полацкае Евангелле ХІІ ст., стыхіра Св. Еўфрасінні 
Полацкай, кніжны збор Сімяона Полацкага і інш.). Асаблівасцямі полацкай культурнай 
прасторы з’яўляюцца: яе аўтэнтычнасць, разнастайнасць і адносна добрая захаванасць. 
Усведамленне ўніверсальнасці і агульначалавечай значнасці культурнай спадчыны По-
лацкага рэгіёна садзейнічала развіццю збіральніцкай і калекцыйнай дзейнасці, на аснове 
якой ужо ў ХVIII ст. распачаўся працэс музеефікацыі асобных помнікаў гісторыі і куль-
туры Полаччыны. З цягам часу музеі горада становяцца складовай часткай рэгіянальных 
культурных працэсаў, а музейная сетка горада выдзяляецца ў самастойны культурна-
гаспадарчы комплекс.

Музеефікацыя культурнай прасторы Полацка дэтэрмінавана сацыяльна-
палітычнай, эканамічнай, культурнай, канфесіянальнай значнасцю, якую горад адыгрываў 
на працягу стагоддзяў у жыцці беларускага этнасу і іншых супольнасцей.

2. Працэс музеефікацыі артэфактаў культурнай спадчыны Полацка падзяляецца на 
наступныя перыяды: 1780–1926 гг. — ад узнікнення першага музея навучальных устаноў 
да стварэння Акруговага краязнаўчага музея; 1926–1941 гг. — разгортванне дзейнасці 
Краязнаўчага музея; 1941–1944 гг. — спыненне музейнай дзейнасці ў выніку акупацыі 
БССР нямецка-фашысцкімі захопнікамі; 1944–1967 гг. — аднаўленне і актывізацыя му-
зейнай справы ў Полацку; 1967–2010 гг. — складванне і развіццё структуры Нацыяналь-
нага Полацкага гісторыка-культурнага музея-запаведніка.

Кожны з названых перыядаў меў адметныя рысы ў музейнай дзейнасці, якія 
трансфармаваліся ў агульнакультурныя традыцыі, што ўзмацніла ўплыў музеяў на 
развіццё гарадской культурнай прасторы. Музеі Полацка ў даследуемы перыяд былі 
пэўнымі сацыякультурнымі інстытутамі, гарантамі забеспячэння аховы гісторыка-
культурнай спадчыны горада, цэнтрамі гуманітарных навуковых даследаванняў і 
важнымі асветніцкімі ўстановамі. Значнае пашырэнне музейнай дзейнасці ў бок новых 

тыпаў і відаў музеяў, ад класічных да музеефікацыі асобных помнікаў і цэлых тэрыто-
рый, сведчыць аб тым, што сучасныя полацкія музеі перажываюць істотныя змены ў рэ-
чышчы агульных трансфармацый, якія адбываюцца ў грамадстве і культуры. Дадзенае 
даследаванне і аналіз музейнай практыкі даюць магчымасць меркаваць, што ў ХХІ ст. 
роля музеяў у глабальнай прасторы культуры і ў асобна ўзятай культурнай прасторы 
горада будзе ўзрастаць.

3. Музеефікацыя рэгіянальнай культурнай спадчыны Полаччыны непасрэд-
на звязана з дзейнасцю канкрэтных суб’ектаў культуры, без якіх стварэнне музеяў 
і развіццё музейнай справы ў Полацку было б немагчыма. Менавіта дзякуючы іх 
інавацыйнай дзейнасці былі створаны полацкія музеі і ўсвядомлена важнасць аховы 
і рэпрэзентацыі гісторыка-культурнай спадчыны даследуемага рэгіёна. Ля вытокаў 
музеефікацыі помнікаў гісторыі і культуры горада знаходзіліся выкладчыкі Полац-
кага езуіцкага калегіума: Г. Грубер, Ф. Рыка, Ю. Цітовіч. Выключную ролю ў музей-
ным будаўніцтве ў першай палове ХХ ст. адыгралі дагэтуль мала вядомыя беларускія 
краязнаўцы: В. Гаціх, Г. Дзідэнка, П. Дэйніс, А. Еленяў, В. Карэліна, У. Курэк, С. Мя-
лешка, П. Пяроўскі і інш. Важкі ўклад у стварэнне музея-запаведніка ўнеслі музей-
ныя супрацоўнікі: Н. Андрэева, А. Комнычаў, В. Краско, В. Купрыянаў, Г. Ладзісава, 
І. Мацюшкін, Т. Рудава, В. Слюнчанка, В. Траццякова, Э. Хазін і інш.

4. У працэсе генерацыі артэфактаў музеямі Полацка, першымі з якіх былі музеі 
навучальных устаноў (езуіцкага калегіума, піярскага вучылішча, кадэцкага корпуса), 
былі створаны ўмовы для музеефікацыі не толькі асобных матэрыяльных аб’ектаў, але 
і культурнай прасторы горада ў цэлым. Трансфармацыя  традыцыйнага музея спарадзіла 
інавацыйны тып музея, якім стаў гісторыка-культурны музей-запаведнік, прызначаны 
адыграць асобую ролю ў культурным адраджэнні горада. Яго шматаспектная дзейнасць 
накіравана на захаванне, рэпрэзентацыю і выкарыстанне гісторыка-культурнай спадчы-
ны ў мэтах далучэння да яе сучаснага чалавека і фарміравання ў яго годных адносін да 
спрадвечных каштоўнасцей беларускага народа.

5. З улікам спецыфікі рэгіянальнай культурнай спадчыны даследаванне пра-
цэсу музеефікацыі культурна-гістарычнай прасторы Полацка дазволіла выпрацаваць 
інавацыйную функцыянальную мадэль развіцця музея-запаведніка, якая пакладзена ў 
аснову аўтарскай стратэгіі захавання культурнай спадчыны гістарычнага горада. Па-
водле яе, аб’ектам музеефікацыі павінен стаць увесь гістарычны цэнтр горада. Пачат-
кам гэтай справы неабходна зрабіць ажыццяўленне комплекснай рэгенерацыі ансам-
бля галоўнай гарадской плошчы, дзе падчас музеефікацыі помнікаў будуць улічаны: 
спецыфіка аб’ёмна-прасторавага планіровачнага каркаса, канфігурацыя рэк Заходняй 
Дзвіны і Палаты, гарадскі сілуэт, архітэктурныя ансамблі, якія захаваліся. Пры гэ-
тым неабходна рупіцца аб адкрыцці сучаснага рэстаўрацыйнага цэнтра, укамплекта-
ванага кваліфікаванымі кадрамі, аб насычэнні гарадской прасторы музеефікаванымі 
археалагічнымі аб’ектамі і малымі архітэктурнымі формамі. Адкрыццё новых аб’ектаў 
на тэрыторыі музея-запаведніка (у тым ліку і шэрагу музеяў) павінна адбывацца з улікам 
мінімізацыі шкоднай нагрузкі (амартызацыі), што ў сваю чаргу вымушае да стварэння 
спецыяльнай мадэлі культурнага турызму, супрацоўніцтва з якім з’яўляецца галоўным 
механізмам ператварэння культурна-асветніцкага патэнцыялу музея-запаведніка ў 
эканамічны рэсурс. Зберажэнне і рэпрэзентацыя музеямі культурнай спадчыны за-
лежыць ад супрацоўніцтва запаведніка з міжнароднымі арганізацыямі (ЮНЕСКА, 
ІКАМОС).

Асабісты ўклад саіскальніка
Увесь аб’ём дысертацыйнага даследавання выкананы аўтарам самастойна. Ды-

сертацыя з’яўляецца першым у айчыннай культуралогіі даследаваннем ролі і месца му-
зея ў культурнай прасторы горада. Дадзеная работа ўяўляе сабой спробу сістэматызацыі 
гісторыі музеяў Полацка. Новым аспектам даследавання ў беларускай культуралогіі 
і музеялогіі з’яўляецца мэтанакіраванае выкарыстанне сацыякультурнага падыходу 
да аналізу музея як сацыяльна-культурнага інстытута, асэнсавання яго месца і ролі ў 
культурнай прасторы горада. На прыкладзе музеефікацыі культурнай спадчыны По-
лацка даследуюцца такія паняцці, як феномен гарадскога музея, музей як культурны 
кампанент гарадской прасторы, музеефікацыя гістарычнай часткі горада, узнікненне 
музейнага асяроддзя ў гарадской прасторы, яго роля ў грамадстве і фарміраванні 
прафесіі музейнага супрацоўніка. У дысертацыі падрабязна аналізуецца дзейнасць 
музея-запаведніка як спецыфічнай музейнай формы і яго роля ў захаванні гісторыка-
культурнай спадчыны.

Навізной характарызуецца дакументальны архіўны матэрыял, уключа-
ны ўпершыню ў навуковы ўжытак; аўтарам даецца новая інтэрпрэтацыя шэрагу 
дакументаў, звязаных з гісторыяй музеяў і іх ролі ў развіцці культурнай прасторы гора-
да. Прааналізаваны комплекс матэрыялаў дазволіў па-новаму асэнсаваць месца і ролю 
музеяў запаведніка ў культурнай прасторы Полацка, даў магчымасць на еўрапейскім 
гістарычным фоне высветліць традыцыі ў развіцці музейнай справы на працягу двух 
стагоддзяў і самастойна выпрацаваць стратэгію захавання культурнай спадчыны 
гістарычнага горада і інавацыйную функцыянальную мадэль развіцця музея-запаведніка 
праз музеефікацыю ўнікальнай гістарычнай тэрыторыі.

Aпрабацыя вынікаў дысертацыі
Асноўныя палажэнні даследавання адлюстраваны ў публікацыях і выступлен-

нях на навуковых канферэнцыях, сімпозіумах і семінарах міжнароднага ўзроўню: ІІ 
канферэнцыі па праблемах музеефікацыі ўнікальных гістарычных тэрыторый (По-
лацк — Бачэйкава, 14–16 кастрычніка 1996 г.); канферэнцыі «Русь і Скандынавія» 
(Пскоў, 25–28 мая 1998 г.); канферэнцыі «Агульная спадчына. Культура зямель бы-
лой Рэчы Паспалітай» (Варшава, 18–20 кастрычніка 1999 г.); гісторыка-краязнаўчай 
канферэнцыі, прысвечанай 75-годдзю Полацкага краязнаўчага музея (Полацк, 
18–19 мая 2001 г.); канферэнцыі «Музеі і культурная спадчына як частка глабальнай 
інфармацыйнай прасторы» (Мінск — Полацк, 8–11 красавіка 2002 г.); IV канферэнцыі 
«Гісторыя і археалогія Полацка і Полацкай зямлі» (Полацк, 23–24 кастрычніка 2002 г.); 
канферэнцыі «Праблемы гістарычных экспазіцый музеяў у постсацыялістычны перы-
яд» (Мінск, 26–28 верасня 2003 г.); канферэнцыі «Архітэктура і археалогія Старажытнай 
Русі», прысвечанай 100-годдзю М.К. Каргера (Санкт-Пецярбург, 26–28 лістапада 2003 
г.); семінары па музеялогіі «Перамяшчэнне межаў — змена ідэнтычнасці» (Вільнюс 
— Брэст — Львоў, 17–24 верасня 2005 г.); навуковай канферэнцыі «Чалавек, культу-
ра і грамадства ў кантэксце глабалізацыі» (Масква, 25–27 лістапада 2005 г.); навукова-
практычнай канферэнцыі «Ахова, даследаванне і рэстаўрацыя помнікаў культуры», 
прысвечанай 100-годдзю Д.С. Ліхачова (Санкт-Пецярбург, 24–27 красавіка 2007 г.); на-
вуковым сімпозіуме «Час культуралогіі», прысвечаным 75-годдзю Расійскага інстытута 
культуралогіі (Масква, 23–26 мая 2007 г.); рэгіянальнай выніковай канферэнцыі музей-
ных спецыялістаў краін СНД «Упраўленне музеямі — ХХІ стагоддзе» (Мінск, 21–24 
красавіка 2010 г.); міжнароднай навукова-практычнай канферэнцыі па праблемах ахо-

вы культурнай спадчыны (ЗША, Вашынгтон, 28 чэрвеня — 16 ліпеня 2010 г.). Шэраг 
палажэнняў даследавання адлюстраваны ў публікацыях і выступленнях на выніковых 
навукова-практычных канферэнцыях, якія штогод ладзяцца ў Нацыянальным Полацкім 
гісторыка-культурным музеі-запаведніку (1996–2010 гг.).

Апублікаванасць вынікаў дысертацыі
Вынікі даследавання знайшлі адлюстраванне ў 41 публікацыі аўтара, 6 артыкулаў 

з якіх апублікаваны ў рэцэнзуемых часопісах (3,5 аўтарскіх аркушаў), 4 артыкулы 
— у навуковых часопісах і зборніках, 10 — у зборніках матэрыялаў канферэнцый, 4 
— у зборніках тэзісаў дакладаў, 1 — у фотаальбоме, 12 — у энцыклапедычных вы-
даннях і перыядычным друку, 4 — у рэкламных выданнях і буклетах. Агульны аб’ём 
апублікаваных работ складае 10 аўтарскіх аркушаў.

Структура і аб’ём дысертацыі
Структура дысертацыі вызначана логікай выкладання матэрыялу і ўтрымлівае: 

уводзіны; агульную характарыстыку работы; асноўную частку, якая складаецца з чатырох 
глаў; заключэнне; бібліяграфічны спіс і восем дадаткаў. Поўны аб’ём дысертацыі скла-
дае 167 старонак, з іх 118 старонак займае асноўны тэкст, 21 старонку — бібліяграфічны 
спіс, які ўтрымлівае спіс выкарыстаных крыніц (216 найменняў на беларускай, рускай, 
англійскай і польскай мовах) і спіс публікацый аўтара (41 найменне на беларускай і ру-
скай мовах), 28 старонак займаюць дадаткі.

АСНОЎНЫ ЗМЕСТ ДЫСЕРТАЦЫІ

Ва ўводзінах і агульнай характарыстыцы работы даецца абгрунтаванне вы-
бару тэмы даследавання, яе актуальнасці, характарызуецца сучаснае становішча пра-
блемы, сувязь работы з навуковымі праграмамі, вызначаюцца мэты, задачы, прадмет і 
аб’ект даследавання, раскрываецца навуковая навізна работы, фармулююцца асноўныя 
палажэнні, якія выносяцца на абарону; адлюстроўваюцца: апрабацыя вынікаў даследа-
вання, колькасць апублікаваных работ, структура і аб’ём дысертацыі.

У першай главе «Тэарэтыка-метадалагічныя асновы даследавання» разгля-
даецца шэраг тэарэтычных пазіцый замежных і айчынных навукоўцаў у адносінах да 
культурнай прасторы горада і феномена музея; даецца метадалагічнае абгрунтаванне 
праведзенага даследавання.

У раздзеле 1.1 «Агляд першакрыніц і літаратуры па даследуемай пра-
блеме» разглядаюцца навуковыя працы, якія маюць дачыненне да тэмы дысертацыі, 
аналізуецца ўзровень распрацаванасці тэматыкі, характарызуецца сучасны стан 
вывучэння праблемы, паказваецца неабходнасць яе даследавання. Абгрунтаван-
не аўтарскай пазіцыі зрабіла неабходным аналіз і пераасэнсаванне шырокага кола 
пытанняў. Былі ўлічаны агульнафіласофскія падыходы да музея і культурнай прасто-
ры, якія прадстаўлены ў айчыннай і замежнай літаратуры (А.В. Бабаева, І.І. Горлава, 
Я.Д. Грыгаровіч, Э.К. Дарашэвіч, М.С. Каган, У.М. Конан, М.І. Крукоўскі, І.Я. Левяш, 
Т.Ф. Ляпкіна, А.М. Масценіца, С.В. Пшанічная, А.І. Смолік, Л.Я. Трушына, Э.А. Шу-
лепава, Т.Ю. Юрэнева і інш.). З гэтай нагоды прыводзіцца пералік асноўных тэарэтыч-
ных прац, якімі карысталася даследчыца для вызначэння метадалагічных арыенціраў 
і патэнцыялу трактоўкі праблем інстытуцыянальных асаблівасцей музея і культурнай 
прасторы горада.

Даследаваны пісьмовыя крыніцы (неапублікаваныя і апублікаваныя). Да 

неапублікаванай часткі першакрыніц аднесены значны фактычны матэрыял па тэме 
дысертацыі, які быў выяўлены ў Нацыянальным гістарычным архіве Беларусі, 
Рукапісным аддзеле бібліятэкі Віленскага ўніверсітэта, Дзяржаўным гістарычным 
архіве Літвы, Занальным дзяржаўным архіве ў г. Полацку, фондах Нацыянальнага 
Полацкага гісторыка-культурнага музея-запаведніка. Большая яго частка ўпершыню 
ўведзена ў навуковы ўжытак.

Гістарыяграфія пытання прадстаўлена манаграфіямі і артыкуламі айчынных 
і замежных навукоўцаў, якія ў розныя часы, пачынаючы з канца ХІХ ст., звярталіся да 
гісторыі полацкіх музеяў і развіцця музейнай справы ў рэгіёне і на еўрапейскай прасто-
ры (Л.В. Аляксееў, В.П. Бальшакова, Й. Бенеш, Т.Б. Блінова, Б. Брэжга, В.П. Вікенцьеў, 
Ф.К. Гіжыцкі, Ю.М. Гладкі, В.В. Гліннік, А. Грэгарава, А.А. Гужалоўскі, А.А. Зме-
ул, М.В. Іваноў, С.М. Іконнікава, І. Кадульска, М. Каламайская-Саед, А.М. Кал-
баска, М.А. Каулен, Г.А. Каханоўскі, Г.С. Лебедзеў, А.А. Ліхадзей, Е.Г. Марозава, 
М.Я. Марошкін, У.Ф. Мартынаў, А.К. Марэль, В.У. Мірончык, Л.М. Масолава, С.М. Мя-
лешка, І. Неўступны, В.П. Пракапцова, Д.А. Равіковіч, Ю. Ромедэр, А.П. Сапуноў, 
А.Б. Сташкевіч, З. Странскі, А.А. Сундзіева, Г.Ш. Файзуліна, К. Хадсан, І.В. Чувілава, 
А.І. Чыстабаеў, М.М. Шчакаціхін, М.М. Яніцкая).

Спецыяльных абагульняючых работ па вывучэнні працэсу музеефікацыі куль-
турнай прасторы Полацка пакуль што не існуе. Дадзеная дысертацыя з’яўляецца пер-
шай спробай прааналізаваць працэс музейнага будаўніцтва, яго традыцыі, якія функ-
цыянуюць ва ўсіх сацыякультурных сістэмах і ў пэўнай меры з’яўляюцца неабходнай 
умовай інверсіі культурнай прасторы і інавацый у развіцці музея і працэсу музеефікацыі 
культурнай спадчыны гістарычнага горада.

У раздзеле 1.2 «Метадалогія і метады праведзенага даследавання» 
ўтрымліваецца абгрунтаванне выбару дысертантам навуковых падыходаў, з дапамогай 
якіх вырашаюцца пастаўленыя ў дысертацыі задачы. Метадалагічная аснова даследа-
вання грунтуецца на канцэптуальных палажэннях тэорый інстутыялізацыі, сацыяльнай 
камунікацыі, аксіялогіі, фенаменалогіі, музейнай атрыбуцыі, пабудовы экспазіцыі, фон-
давай работы, музейнай стылістыкі, якія былі распрацаваны замежнымі і айчыннымі 
філосафамі, культуролагамі, гісторыкамі і музеёлагамі (М.М. Бахцін, М. Вебер, 
Я.Д. Грыгаровіч, А.А. Гужалоўскі, Э. Гусерль, М.С. Каган, М.А. Каулен, У.М. Конан, 
М.І. Крукоўскі, У.Ф. Мартынаў, Т. Парсанс, А.І. Смолік, А. Тойнбі, М.Ф. Фёдараў, 
М. Хайдэгер, Э.А. Шулепава, Т.Ю. Юрэнева і інш.). Гэтыя палажэнні ўтрымліваюць 
розныя погляды на разуменне сутнасці, структуры, феноменаў і функцый культуры, 
ролі і месца музеяў у культурнай прасторы, адносін асобы да рэчаіснасці, што было 
прааналізавана і выкарыстана пры пабудове канцэпцыі даследавання і раскрыцці тэмы 
дысертацыі.

У працэсе даследавання аўтар абапіралася на прынцыпы дыялектычнай логікі: 
аб’ектыўнасць, гістарызм і сістэмнасць. Акрамя таго, пэўная ўвага была засяроджа-
на на значнасці гістарычнага прынцыпу ў мадэліраванні культуралагічных стратэгій 
развіцця асобных рэгіёнаў. Пры гэтым рэгіянальны вопыт гістарычных гарадоў аказ-
ваецца асабліва актуальным для вывучэння рэгіёна як этнакультурнай цэласнасці ў яе 
гістарычных мадэфікацыях.

Для віртуальнай постмадэрнісцкай культуры інфармацыйнага грамадства ў 
якасці метадалогіі тэарэтычнай культуралогіі прадстаўляецца надзвычай актуаль-
ным выкарыстанне фенаменалагічнага падыходу. Музей у культурнай прасторы го-

рада разглядаецца як асобая сацыякультурная з’ява, што магчыма толькі ў рамках 
фенаменалагічнага метаду даследавання культуралагічных працэсаў.

Разгляд праблем вывучэння культурнай прасторы ў розных культурных тра-
дыцыях патрабуе звароту да двух вядучых падыходаў — міждысцыплінарнага і 
кампаратывісцкага.

Культуралагічны падыход дазваляе растлумачыць разнастайнасць гістарычных 
і існуючых сёння формаў музейных устаноў і вызначыць асноўныя этапы іх эвалюцыі, 
зрабіць акцэнт не столькі на канкрэтных фактах стварэння і дзейнасці таго ці іншага 
музея, колькі на ацэнцы, аналізе і высвятленні ролі музеяў у культурным жыцці гра-
мадства; гэта робіць музей ужо сёння неад’емнай часткай культурнай прасторы, 
самаідэнтыфікацыі народа, фарміравання яго самасвядомасці на падмурку спрадвеч-
ных агульначалавечых маральных каштоўнасцей і прынцыпаў.

Даследаванне працэсу музеефікацыі ажыццяўлялася з дапамогай метаду музей-
нага мадэліравання, які займае асобнае месца ў музеялогіі, паколькі мадэль гістарычнай 
рэальнасці, якая ствараецца ў працэсе музейнай дзейнасці, увасабляецца ў музейнай 
экспазіцыі. Акрамя таго, былі выкарыстаны метады сацыялагічных даследаванняў музей-
най аўдыторыі, матэматычнай апрацоўкі матэрыялаў, метад палявых даследаванняў, мета-
ды параўнання і прагназавання, а таксама мультымедыйныя тэхналогіі.

Аналіз апублікаваных даследаванняў і неапублікаваных архіўных крыніц, іх 
інтэрпрэтацыя ў кантэксце гісторыі, традыцый і перспектыў развіцця полацкіх музеяў 
садзейнічалі вырашэнню задач дадзенага дысертацыйнага даследавання.

Другая глава «Статус музея ў культурнай прасторы горада» пры свечана 
асэнсаванню сутнасці сучаснага музея ў кантэксце культурнай прасторы гістарычнага 
горада, дзе захаванне і рэпрэзентацыя аб’ектаў унікальнай гістарычнай тэрыторыі ста-
ла асноватворчай функцыяй музейнай дзейнасці.

У раздзеле 2.1 «Музей як сацыякультурны кампанент гарадской прасто-
ры» разглядаецца канцэпцыя музея як культурнага феномена грамадства і культурнага 
кампанента гарадской прасторы. Сацыяльна-культурная сутнасць музея заключаецца ў 
тым, што аснову ўсёй яго дзейнасці складаюць помнікі матэрыяльнай і духоўнай куль-
туры, якія ён выяўляе, збірае, захоўвае, даследуе і рэпрэзентуе. Сістэмаўтвараючым 
фактарам музейнага асяроддзя з’яўляецца культура, што складае змест сацыякультур-
нага падыходу.

Аўтарам падкрэсліваецца сталая значнасць і непаўторнасць музея як феномена 
сучаснай цывілізацыі; пры гэтым вызначаецца, што пры ўсёй разнастайнасці навей-
шых тэндэнцый развіцця музеяў галоўнымі застаюцца адносіны наведвальніка музея 
да гістарычных традыцый і культурнай спадчыны. У сувязі з гэтым робіцца высно-
ва, што сучасныя музеі вымушаны пашыраць поле сваёй непасрэднай дзейнасці да 
памераў культурнай прасторы горада ці рэгіёна. Тым больш, што культурная прастора 
Полацка вылучаецца сваёй аўтэнтычнасцю, універсальнасцю і агульначалавечай знач-
насцю. Яна прадстаўлена ўнікальнымі архітэктурнымі і археалагічнымі помнікамі, 
разнастайнай мастацкай культурай, знакамітымі суб’ектамі культуры, непаўторным 
прыродным ландшафтам. Культурная прастора ўспрымаецца як сістэма рэгулятыўных 
падстаў для чалавечай дзейнасці і яе знакава-сімвалічнага зместу, увасобленага ў шмат-
вобразных прадуктах культурнай практыкі. Засваенне элементаў культуры адбываецца 
ў пэўным сацыяльным асяроддзі, якое ўздзейнічае на працэс засваення асобай культур-
ных стандартаў. У гэтым сэнсе музей заўсёды ўпісаны ў сацыякультурнае асяроддзе, і 

асоба праз музей павялічвае свае адаптацыйныя магчымасці адносна рэальна існуючай 
сацыякультурнай прасторы. Музей становіцца сродкам арганізацыі сацыякультур-
ных працэсаў у межах пэўнай тэрыторыі, стварае аснову функцыянавання рэгіёна 
(гістарычнага горада) як адзінага культурнага арганізма.

У раздзеле 2.2 «Музеефікацыя як механізм захавання і выкарыстання 
гісторыка-культурнай спадчыны» адзначаецца, што музеефікацыя помнікаў гісторыі і 
культуры — гэта спецыфічны напрамак дзейнасці Нацыянальнага Полацкага гісторыка-
культурнага музея-запаведніка.

Важнейшым дасягненнем сучаснай музеялогіі стала абгрунтаванне ідэі 
ўключэння ў працэс музеефікацыі культурна-гістарычнага і прыроднага асяроддзя, 
а таксама нематэрыяльнай культурнай спадчыны. Музеефікацыя Сафійскага сабора 
сведчыць, што кропкавыя аб’екты гарадской культурнай прасторы можна захоўваць 
і выкарыстоўваць толькі ў гістарычным асяроддзі. З гэтай нагоды намі разглядаец-
ца канцэпцыя музеефікацыі ўсяго гістарычнага цэнтра Полацка як адзінага цэлага. 
Але практычна гэта магчыма толькі пры ўмове захавання ўнікальнай гістарычнай 
тэрыторыі. На наш погляд, гэтай мэце найбольш адпавядае існаванне мадэлі музея- 
запаведніка, у рамках якога ёсць магчымасць аб’яднаць намаганні ўсіх суб’ектаў 
культуры на шляху захавання культурнай спадчыны. Для гэтага ў першую чар-
гу неабходна надаць тэрміналагічны і юрыдычны статус унікальнай гістарычнай 
тэрыторыі і стварыць адпаведную нарматыўна-прававую базу. У гэтым напрамку 
можна выкарыстоўваць вопыт аўтарытэтных міжнародных арганізацый, напрыклад, 
ІКАМОСа, які прапанаваў у справе захавання спадчыны карыстацца «Хартыяй за-
хавання гістарычных гарадоў і гарадскіх абшараў» (Вашынгтон, 1987). На нашу дум-
ку, музеефікацыя прадугледжвае не толькі захаванне, рэстаўрацыю і выкарыстанне 
помнікаў у музейных мэтах, але таксама — высвятленне патэнцыяльна закладзенай 
у помніках інфармацыі. Музеефікацыю пажадана праводзіць паэтапна (разглядаюц-
ца чатыры этапы музеефікацыі: 1) вызначэнне усіх элементаў комплексу, якія пад-
лягаюць абавязковаму захаванню; 2) узнаўленне страчанага; 3) арганізацыя працэсу 
ўспрымання экспазіцыі наведвальнікам; 4) пабудова візуальна-прасторавых сувязей 
паміж асобнымі экспазіцыйнымі тэрыторыямі). Апошні этап асабліва важны і неаб-
ходны для стварэння агульнай экспазіцыі такога музейнага аб’яднання, як запаведнік. 
Полацкі запаведнік з 1985 г. распачаў такую дзейнасць і мусіць адыграць пэўную ролю 
ў інверсіі працэсу музеефікацыі культурнай спадчыны горада. На мяжы стагоддзяў на 
дзяржаўным узроўні прыняты шэраг нарматыўных дакументаў, якія рэгулююць дзей-
насць полацкіх музеяў. Сярод іх — Комплексная доўгатэрміновая праграма развіцця 
Полацка і Полацкага гісторыка-культурнага музея-запаведніка на 2000–2005 гг., пра-
цягам якой стала Комплексная праграма развіцця Полацка на 2008–2012 гг., зацвер-
джаная Прэзідэнтам Рэспублікі Беларусь А.Р. Лукашэнкам.

У трэцяй главе «Генерацыя артэфактаў беларускай культуры музеямі По-
лацка» разглядаюцца інфармацыйны і камунікатыўны патэнцыял полацкіх музеяў, 
фарміраванне і функцыянаванне якіх стала адначасова вынікам і ўмовай развіцця ла-
кальных культурных працэсаў у рэгіёне. Полацкія музеі падаюцца як сродкі арганізацыі 
сацыякультурных працэсаў, адным з якіх у ХХ ст. стаў працэс музеефікацыі гісторыка-
культурнай прасторы Полацка ў межах старажытнага горада.

Раздзел 3.1 «Інфармацыйны і камунікатыўны патэнцыял музеяў полацкіх 
навучальных устаноў XVIII–XIX стст.» Музеі полацкіх навучальных устаноў XVIII–

ХIХ стст. узніклі на падмурку дэмакратызацыі сістэмы адукацыі з мэтай уключэння 
іх інфармацыйнага і камунікатыўнага патэнцыялу ў адукацыйны і выхаваўчы працэс. 
Іх узнікненне ў Полацку ў другой палове XVIII ст., як і ва ўсёй Еўропе, быў звяза-
ны з асветніцкім характарам прадмузейных збораў, развіццём і дыферэнцыяцыяй на-
вук. Адсутнасць публічных устаноў музейнага тыпу абумовіла з’яўленне «музеумаў» 
і «кабінетаў» у складзе вышэйшых, а потым і сярэдніх навучальных устаноў. Іх збо-
ры пашыралі кругагляд вучняў, выхоўвалі мастацкі густ, спрыялі засваенню ведаў, 
пабуджалі да ўдзелу ў даследаванні гісторыі і прыроды краю. Гэта сведчыла аб 
зараджэнні адукацыйна-выхаваўчай функцыі музеяў. Зборы музеяў вызначаліся наву-
ковай апрацоўкай музейных рэчаў і цэлых калекцый, а часам і нязвыклай экспазіцыяй. 
Да шэрагу такіх музеяў адносіўся Музей Полацкага езуіцкага калегіума (1788–1820 гг.). 
Аналіз яго дзейнасці дае падставу сцвярджаць, што музей такой навучальнай установы, 
як езуіцкі калегіум (а потым акадэмія), з’явіўся сапраўднай навуковай лабараторыяй. 
Акрамя таго, гэта быў першы на Беларусі музей, для якога ў 1788 г. Г. Груберам быў па-
будаваны спецыяльны корпус, дзе месціліся музей, карцінная галерэя, бібліятэка і архіў. 
Паколькі ў XVIII ст. яшчэ не склаліся прынцыповыя прычыны іх раздзялення, то аўтар 
разглядае іх як адно цэлае. Намі вызначана больш за 20 музейных калекцый, якiм была 
ўласціва дасканалая навуковая апрацоўка, характэрная для еўрапейскіх музеяў таго 
часу. Значная ўвага надавалася збору і вывучэнню мясцовых матэрыялаў, генерацыі 
музеямі артэфактаў беларускай культуры.

У стварэнні і развіцці музея ўдзельнічалі знакамітыя выкладчыкі Францыск 
Ксаверый Схопфер, Кшыштаф Схмідт і Ян Сомерэр, бібліятэкар і адначасова прафесар 
архітэктуры Антоні Абрамсперг, кіраўнік майстэрні, у якой вырабляліся неабходныя для 
музея механізмы, Ян Вогт, прафесар натуральнай гісторыі Францішак Рыка і «нагляд-
чык музеума» Юзаф Цітовіч, прафесар архітэктуры і вучань Грубера Юзаф Палонскі, 
прафесар эксперыментальнай фізікі Мацвей Тэйн, прафесар філасофіі і матэматыкі 
Станіслаў Пятровіч, матэматыкі Фадзей Машэўскі і Францішак Дзеражынскі.

На рэштках Музея езуітаў былі створаны і існавалі пэўны час (1820–1918 гг.) 
Музей піярскага вучылішча і Музей кадэцкага корпуса, якія прадоўжылі традыцыі Му-
зея езуіцкага калегіума, дзе дыдактычны прынцып фарміравання калекцый заставаўся 
асноўным. Музеі названых устаноў не толькі ўтрымлівалі прадметы, неабходныя 
для навучання, але і збіралі экспанаты, якія распавядалі пра гісторыю існавання той 
ці іншай навучальнай установы Полацка. Музей кадэцкага корпуса прымаў актыўны 
ўдзел у выставачнай дзейнасці, праводзячы перасоўныя выставы (Ніжні Ноўгарад, 1896 
г.). Па нашым меркаванні, музейная дзейнасць полацкіх кадэтаў стварыла ўмовы для 
фарміравання ўстойлівай цікавасці да гісторыі краю пэўнага кола краязнаўцаў-аматараў 
з ліку кадэтаў і выкладчыкаў (В.П. Вікенцьеў, А.П. Тыртаў, І.І. Даўгоў, М.І. Зорын, 
Я.І. Стаброўскі, А.К. Марэль, Л.Л. Кірпічоў і інш.), якія цікавіліся гісторыяй Полаччы-
ны і прымалі непасрэдны ўдзел у яе даследаванні.

Раздзел 3.2 «Развіццё музейных традыцый у культурнай прасторы Полац-
ка ў ХХ ст.». На больш высокі ўзровень працэс музеефікацыі культурнай прасторы 
горада падняўся ў ХХ ст. Пасля 1917 г. арганізацыяй музеяў у Полацку стаў займацца 
аддзел народнай адукацыі. Помнікі архітэктуры і археалогіі былі ўзяты пад пільную 
ўвагу аматараў музейнай справы. Ужо тады было пастаўлена пытанне не толькі аб іх 
захаванні і рэстаўрацыі, але і аб навуковым вывучэнні і фіксацыі, а галоўнае — аб на-
лежным прыстасаванні (пад музейныя ўстановы).

У Полацку — горадзе, які меў багатыя гісторыка-культурныя традыцыі, — ра-
ней, чым у іншых месцах Беларусі, усвядомілі неабходнасць музеефікацыі аб’ектаў 
гарадскога асяроддзя. Значных поспехаў у гэтым напрамку дасягнула Полацкая па-
вятовая камісія па ахове помнікаў даўніны і мастацтва, якая пачала працаваць летам 
1920 г. Асноўнай задачай сваёй дзейнасці камісія лічыла стварэнне «ўніверсальнага» 
музея ў Полацку і імкнулася зрабіць усё неабходнае для гэтага. Супрацоўніцтва сяброў 
камісіі, краязнаўчага таварыства і аматараў гісторыі горада (П.В. Дэйніса, І.П. Дэйніса, 
П.М. Пяроўскага, А.С. Еленева, С. Мялешкі і інш.) стварыла фенаменальныя ўмовы 
для спалучэння музейнага будаўніцтва з музеефікацыяй гарадскога асяроддзя, што ста-
ла традыцыйным для развіцця музейнай справы ў горадзе.

У 1926 г. на фоне дзяржаўнай палітыкі, якая да 1930-х гадоў падтрымлівала 
краязнаўчы рух у лепшых яго традыцыях, быў адкрыты Краязнаўчы музей. Не 
зважаючы на тое, што з 1936 г. дзейнасць музея была ідэалагізавана, а пошук 
самаідэнтыфікацыі беларускага народа быў расцэнены як небяспека для пабудовы 
інтэрнацыянальнага грамадства, музейныя супрацоўнікі (В.А. Карэліна, В.А. Гаціх, 
М.М. Казлёнак, П.А. Агурок, А.В. Коршунаў) знайшлі магчымасці засяродзіць ува-
гу гараджан на захаванні і вывучэнні гісторыка-культурнай спадчыны і спрыялі 
фарміраванню нацыянальнай самасвядомасці. Разам з невялікай колькасцю музейных 
рэчаў, што засталіся ад музеяў навучальных устаноў, захаваліся і былі творча развіты 
музейныя традыцыі. Працэс дэмакратызацыі краіны пасля 1956 г. узмацніў цікавасць 
да айчыннай гісторыі і культуры, што ў сваю чаргу адбілася на стане музейнай справы 
і гісторыка-культурнай спадчыны. У 1960-х гадах комплексны падыход да яе выву-
чэння і захавання стаў адметнай рысай працы Полацкага краязнаўчага музея, на базе 
якога ў 1968 г. быў створаны Полацкі гісторыка-культурны музей-запаведнік.

У чацвёртай главе «Інверсія музеефікацыі культурнай спадчыны Полацка 
на сучасным этапе (1985–2010 гг.)» у кантэксце музейнага будаўніцтва ў Полацку 
вызначаны ўмовы стварэння, этапы фарміравання, асноўныя напрамкі работы музея-
запаведніка, функцыянальная мадэль яго развіцця і роля музеяў у захаванні гісторыка-
культурнай спадчыны горада. У сучасных умовах бытаванне музея-запаведніка 
разглядаецца як адносіны грамадства да культурнай спадчыны, як дзейнасць, якая 
павінна стаць складовай часткай рэгіянальных культурных працэсаў, а музейная сетка 
горада — сфарміравацца ў самастойны культурна-гаспадарчы комплекс.

У раздзеле 4.1 «Нацыянальны Полацкі гісторыка-культурны музей-запаведнік 
як культурная інавацыя» разглядаецца працэс стварэння і развіцця буйнейшага на 
Беларусі музея-запаведніка як інавацыі ў музейным будаўніцтве краіны.

Узнікненне такога тыпу музея, які стаў культурнай інавацыяй у прасторы гіс та-
рычнага горада, дэтэрмінавана пашырэннем зместу паняцця музейнага  прадмета і ўклю-
чэннем у музейную дзейнасць працэсу музеефікацыі ўнікальнай тэрыторыі. Аб’екты матэ-
рыяльнай і духоўнай культуры разам з асяроддзем у сярэдзіне ХХ ст. пачалі музеефікавацца 
ў Расіі і шэрагу іншых еўрапейскіх краін. Дзяржаўнымі і грамадскімі арганізацыямі Бела-
русі быў прааналізаваны стан музейнай справы ў краіне і ў замежжы, вынікі якога знайшлі 
адлюстраванне ў шэрагу нарматыўна-прававых дакументаў. У прыватнасці, Мі    ніс тэр-
ствам культуры БССР у 1968 г. было зацверджана «Палажэнне аб гісторыка-археалагіч ных 
запаведніках», на падставе якога распачалася дзейнасць па стварэнні Полацкага гісто-
рыка-культурнага музея-запаведніка. Рэстаўрацыя і музеефікацыя аб’ектаў, уключа ных у 
структуру музея-запаведніка, пачалася ў 1970-х гадах і працягваецца да нашага часу.

Сучасная структура запаведніка ўяўляе сабой музейнае аб’яднанне (11 філіялаў: 
Музей гісторыі архітэктуры Сафійскага сабора, Краязнаўчы музей, Музей баявой славы, 
Музей-кватэра Героя Савецкага Саюза З.М. Тусналобавай-Марчанка, Музей беларускага 
кнігадрукавання, Музей-бібліятэка Сімяона Полацкага, стацыянарная выстава «Прагул-
ка па Ніжне-Пакроўскай», Музей традыцыйнага ручнога ткацтва Паазер’я, Дзіцячы му-
зей, Мастацкая галерэя, Прыродна-экалагічны музей) з некалькімі агульнымі для ўсяго 
запаведніка аддзеламі (аддзел фондаў, навукова-рэстаўрацыйны, навукова-асветніцкі, 
навукова-інфармацыйны). У 1980–1990-х гадах, калі ў музейным праектаванні вя-
дучым стаў эксперыментальны напрамак, ідэя музейнага аб’яднання на прынцыпах 
фарміравання цэнтралізаванай сістэмы музеяў розных профіляў атрымала тэарэтычнае 
і фактычнае абгрунтаванне.

Асновай экспазіцыі Полацкага гісторыка-культурнага музея-запаведніка 
з’яўляецца гістарычны цэнтр старажытнага горада з яго помнікамі архітэктуры, у 
інтэр’ерах якіх (як вынік музеефікацыі) размешчаны: музейныя экспазіцыі, выставач-
ныя залы, канцэртныя залы камернай і арганнай музыкі, бібліятэка з чытальнай залай, 
клас для музейна-педагагічных заняткаў, студыі для заняткаў народнымі промысламі 
(ткацтва, пляценне паясоў). Пасля распаду СССР і звя дзення да мінімуму бюджэтных 
асігнаванняў на культуру ўскладніўся стан утрымання культурна-гістарычнай спадчы-
ны. Незалежныя дзяржавы, у тым ліку і Рэспубліка Беларусь, былі пастаўлены перад 
праблемай прыняцця рашучых мер для выпрацоўкі пэўных захадаў па захаванні спад-
чыны. Станоўчыя вынікі ў дасягненні мэт належнага захавання і годнага выкарыстання 
гісторыка-культурнай спадчыны можна будзе атрымаць толькі пры ўмове ўсведамлення 
ўсіх асаблівасцей нацыянальнай культуры і выкарыстання назапашанага папярэднімі 
пакаленнямі вопыту ў гэтай справе. Адсюль вынікае неабходнасць вывучэння працэсаў 
інтэрпрэтацыі, рэстаўрацыі, кансервацыі, музеефікацыі і прэзентацыі культурнай спад-
чыны нашай краіны і асобных гістарычных тэрыторый. Сам культурны працэс здзяйс-
няецца шляхам узнікнення, распаўсюджвання і інтэграцыі культурных інавацый.

У раздзеле 4.2 «Структура і асноўныя напрамкі дзейнасці музея-
запаведніка» даследуюцца асноўныя структурныя складаючыя запаведніка і накірункі 
яго дзейнасці.

Навукова-даследчая і навукова-фондавая дзейнасць запаведніка забяспечва-
юць адну з асноўных сацыяльных функцый музея — функцыю дакументавання, якая 
абумоўлена пашырэннем геаграфічнага дыяпазону і тэматычнага складу музейнага збору, 
тэндэнцыяй комплекснага захавання і рэвіталізацыі культурна-гістарычнай спадчыны.

Як і дакументаванне, адукацыйна-выхаваўчая дзейнасць застаецца важ-
нейшай функцыяй музея. Заснаваная на інфарматыўных магчымасцях музейных 
прадметаў і іх эмацыянальным уздзеянні, яна накіравана на выкананне адукацыйных, 
маральна-выхаваўчых і эстэтычных задач. Яна адлюстроўвае новыя методыкі работы 
з наведвальнікамі і музейна-педагагічныя праграмы, вывучае гісторыю адукацыйнай 
дзейнасці музеяў і ўздзеянне музейных формаў камунікацыі на музейную аўдыторыю. 
У айчыннай музеялогіі дадзеная функцыя апошнія дваццаць гадоў пашырыла поле сва-
ёй дзейнасці за кошт інавацый у музейнай камунікацыі.

Вялікую ўвагу надаюць супрацоўнікі музея-запаведніка развіццю новага на-
прамку — навукова-інфармацыйнай дзейнасці, укараненню сучасных тэхналогій. У 
1999 г. пачалася работа па стварэнні сайта і электронных каталогаў музейных калекцый. 
Сёння галоўнай задачай у гэтым напрамку стала стварэнне адзінага музейнага партала 

museum.by. Развіццё міжмузейнага адзінства спалучаецца з узнікненнем і хуткім ростам 
інфармацыйнай прасторы, якая стала новай формай пераадолення замкнутасці музея як 
сацыякультурнага інстытута.

У раздзеле 4.3 «Функцыянальная мадэль развіцця запаведніка і захавання 
гісторыка-культурнай спадчыны горада» падаюцца распрацаваныя аўтарам канцэп-
цыя захавання культурнай спадчыны Полацка і інавацыйная функцыянальная мадэль 
развіцця музея-запаведніка.

На наш погляд, у сітуацыях інавацыйнай актыўнасці важна падтрымліваць 
універсальныя каштоўнасці культуры, уключаючы мемаратыўныя комплексы су-
светнай спадчыны, шляхам збалансаванага спалучэння культурных традыцый і 
інавацый. Аб’ектамі захоўвання, вывучэння і музейнага паказу ў музеі-запаведніку 
павінны стаць не толькі рухомыя артэфакты, але і археалагічныя, архітэктурныя 
помнікі, ансамблі гарадской забудовы і гістарычныя ландшафты. Для гэтага неабход-
на ажыццявіць комплексную рэгенерацыю ансамбля галоўнай гарадской плошчы. 
Далейшую музеефікацыю культурнай прасторы горада неабходна праводзіць з улікам 
спецыфікі аб’ёмна-прасторавага планіровачнага каркаса, канфігурацыі Дзвіны і Па-
латы, агульнагарадскога сілуэта, архітэктурных ансамбляў, якія захаваліся. Гарадская 
прастора патрабуе напаўнення яе археалагічнымі аб’ектамі і малымі формамі. У буду-
чым у структуру музея-запаведніка можна ўключыць шэраг новых музеяў: археалогіі, 
зброі, ганзейскага гандлю, старога горада, знакамітых палачан і інш. Музей-запаведнік 
можа эфектыўна выконваць сваю місію пры наяўнасці ў яго штатным раскладзе спе-
цыяльна падрыхтаваных для гэтага тыпу музея высокакваліфікаваных кадраў. У струк-
туры музея-запаведніка павінен існаваць сучасны цэнтр па рэстаўрацыі і кансервацыі 
артэфактаў старажытнай культуры. У дачыненні да музея-запаведніка неабходна выпра-
цаваць асобную мадэль культурнага турызму, якая карэнным чынам будзе адрознівацца 
ад звычайных формаў масавага турызму і не будзе ствараць для запаведніка шкоднай 
нагрузкі. У культурнай прасторы горада музей-запаведнік павінен весці актыўную ра-
боту па захаванні і рэпрэзентацыі культурнай спадчыны Полаччыны, абапіраючыся на 
музейныя традыцыі і з улікам новых дасягненняў сучаснай музеялогіі.

Асноўнай задачай па рэалізацыі такой мадэлі з’яўляецца распаўсюджванне 
захавальніцкай функцыі музея на ўсе катэгорыі помнікаў горада, у тым ліку і на неру-
хомыя, а таксама на шматкампанентныя асяродкавыя комплексы, якія яны фарміруюць. 
Вырашыць такую задачу можна пры ўмове пастаноўкі ўсіх аб’ектаў, якія маюць 
культурна-гістарычную каштоўнасць, на ўлік; пры ўмове правядзення іх атрыбуцыі і 
навуковай інвентарызацыі; пры ўмове падтрымання аптымальнага рэжыму іх бытаван-
ня ў культурнай прасторы горада. Безумоўна, музей-запаведнік павінен стварыць такі 
рэжым захаванасці музейных каштоўнасцей, пры якім усе яны маглі б быць дастаткова 
даступныя для тых, хто жадае іх выкарыстоўваць у сучаснай сацыяльнай практыцы, 
перш за ўсё — у сацыякультурнай дзейнасці.

Дамінуючай задачай у дзейнасці музея-запаведніка становіцца сумесная 
навукова-даследчая работа яго супрацоўнікаў з навукоўцамі розных галін (археолагамі, 
гісторыкамі, этнографамі, мастацтвазнаўцамі, педагогамі, музеёлагамі і інш.). 
Супрацоўнікі запаведніка здольны распрацоўваць новыя тэхналогіі і метады заха-
вання і экспанавання аб’ектаў гісторыка-культурнай спадчыны, праводзіць на базе 
музея-запаведніка навукова-практычныя канферэнцыі і семінары, мастацкія пленеры 
і выставы. Сведчаннем навуковай кампетэнтнасці з’яўляецца стварэнне маштабных 

дакументаў, накшталт Дасье для ўключэння полацкіх помнікаў у Спіс сусветнай спад-
чыны ЮНЕСКА і Стратэгіі захавання культурнай спадчыны горада.

Акрамя таго, інавацыйны імпульс развіцця музея-запаведніка як комплекс най 
установы стымулюе пашырэнне паслуг і тавараў інтэлектуальнай сферы, уплывае на 
спажывецкі рынак і адначасова на занятасць насельніцтва ў рэгіёне і на прыцягненне 
інвестыцый у галіну музейнай дзейнасці.

ЗАКЛЮЧЭННЕ

Асноўныя навуковыя вынікі дысертацыі
1. На пачатку новага тысячагоддзя Нацыянальны Полацкі гісторыка-культурны 

музей-запаведнік у пэўнай ступені выступае як сімвал стабільнасці развіцця музейнай 
справы краіны. Ва ўмовах музеефікацыі цэлых гістарычных тэрыторый, як гэта адбы-
ваецца ў Полацку, музей стаў неад’емнай часткай яго культурнай прасторы, сродкам 
самаідэнтыфікацыі беларускага народа, фарміравання яго самасвядомасці на падмурку 
спрадвечных агульначалавечых маральных каштоўнасцей і прынцыпаў, закладзеных у 
культурна-гістарычнай спадчыне. Культурная прастора Полацка сфарміравалася ў выніку 
шматвяковай палітычнай, сацыяльна-эканамічнай і культуратворчай дзейнасці беларуска-
га народа. Яна прадстаўлена ўнікальнымі гістарычнымі і культурнымі помнікамі, багатай 
нематэрыяльнай спадчынай, шэраг артэфактаў якой мае сусветнае значэнне. Асаблівасцю 
полацкай культурнай прасторы з’яўляецца яе аўтэнтычнасць, разнастайнасць і аднос-
на добрая захаванасць. Музейныя традыцыі Полацка бяруць пачатак у  ХІ–ХІІ стст., 
калі ў Сафійскім саборы і Спасаўскім манастыры пачалі збіраць кнігі і абразы. Умоўна 
манастырскія скарбы можна назваць калекцыямі музейнага характару. Іх існаванне 
ў ХІ–XVIII стст. стала падмуркам, на якім са стварэннем музея ў Полацкім езуіцкім 
калегіуме пачалося музейнае будаўніцтва ў горадзе. Музей, як сацыякультурны інстытут, 
з’яўляецца ў грамадстве, якое знаходзіцца на высокім узроўні сацыяльнага і культурнага 
развіцця. З моманту свайго з’яўлення ў еўрапейскай культуры Новага часу ён не толькі 
адлюстроўвае важныя тэндэнцыі развіцця культуры і грамадства, але, надзелены асобым 
сэнсам інстанцыі вечнасці, з цягам часу пачынае аказваць усё большы ўплыў на развіццё 
сацыякультурнай сферы. Усведамленне ўніверсальнасці і агульначалавечай значнасці 
культурнай спадчыны Полацкага рэгіёна садзейнічала не толькі развіццю музейнай 
справы, але і развіццю працэсу музеефікацыі асобных помнікаў і гісторыка-культурных 
тэрыторый [1; 2; 5; 6; 11; 13; 21; 22; 25; 29; 30; 31; 38; 39; 41].

2. Фарміраванне і функцыянаванне музеяў Полацка стала адначасова вынікам і 
ўмовай развіцця рэгіянальных культурных працэсаў, адлюстраваннем гісторыі горада 
і краіны ў цэлым. Працэс музеефікацыі артэфактаў культурнай спадчыны Полацка 
можна падзяліць на наступныя перыяды:

1780–1926 гг. — ад узнікнення першага музея навучальных устаноў да стварэн-
ня Акруговага краязнаўчага музея;
1926–1941 гг. — разгортванне дзейнасці Краязнаўчага музея;
1941–1944 гг. — спыненне музейнай дзейнасці ў выніку акупацыі БССР
нямецка-фашысцкімі захопнікамі;
1944–1967 гг. — аднаўленне і актывізацыя музейнай справы ў Полацку;
1967–2010 гг. — складванне і развіццё структуры Нацыянальнага Полацкага 
гісторыка-культурнага музея-запаведніка.

У выніку праведзенага даследавання выяўлены адметныя рысы кожнага з на-
званых перыядаў. У працэсе трансфармацыі яны набылі значэнне не толькі музейных, 
але і агульнакультурных традыцый, якія ўзмацнілі ўплыў музеяў горада на развіццё 
культурнай прасторы.

Пачатак першага перыяду быў звязаны з асветніцкім характарам прадмузей-
ных збораў, дыферэнцыяцыяй навук і рэфармаваннем у сферы адукацыйнай палітыкі 
Расійскай імперыі з нагоды далучэння да яе новых тэрыторый у выніку падзелаў Рэчы 
Паспалітай, таму развіццё музейнай справы ў Полацку мела агульнаеўрапейскія рысы. 
Намаганнямі полацкіх езуітаў быў створаны буйны Музей пры езуіцкім калегіуме (1788–
1820 гг.), які стаў адным з першых музеяў пры навучальных установах на тэрыторыі 
Беларусі. Вялікая колькасць музейных рэчаў была падзелена па добра апрацаваных ка-
лекцыях і экспанавалася ў залах трохпавярховага корпуса, які быў спраектаваны і пабу-
даваны спецыяльна для Музея. Музейны збор пашыраў кругагляд вучняў, далучаючы іх 
да агульначалавечых каштоўнасцей, выхоўваў мастацкі густ, спрыяў засваенню ведаў, 
абуджаў да даследавання гісторыі і прыроды Полацкага краю. Адукацыйна-выхаваўчая 
функцыя Музея езуіцкага калегіума і акадэміі заклала падмурак для фарміравання аду-
кацыйнай традыцыі ў музейнай справе Полацка. Галоўным унёскам музеяў іншых на-
вучальных устаноў (піярскага вучылішча і кадэцкага корпуса ў 1820–1918 гг.) у музей-
ную справу, ра зам з выкарыстаннем музейных калекцый у дыдактычных мэтах, стала 
навуковая і матэрыяльная фіксацыя жыцця горада ва ўсіх яе праявах. Прэзентацыя 
калекцый атрымала новае развіццё. Яны экспанаваліся на мастацка-прамысловых вы-
ставах. Адметнай рысай развіцця музейнай справы ў гэты час стала яшчэ і актыўная 
выставачная дзейнасць. У перыяд, калі Полацк знаходзіўся ў складзе РСФСР (1918–
1924 гг.), музейным будаўніцтвам займаліся аддзел народнай адукацыі, павятовая 
камісія па ахове помнікаў даўніны і мастацтва, а з 1925 г. — краязнаўчае таварыства. 
Падрыхтоўка да стварэння Краязнаўчага музея супала з пачаткам адкрыцця першых 
савецкіх музеяў і выпрацоўкай асноўных заканадаўчых актаў, якія рэгулявалі музейнае 
будаўніцтва на тэрыторыі Расійскай Федэрацыі, БССР і СССР. Адметнымі рысамі былі: 
прыцягненне да музеятворчай працы дарэвалюцыйных кадраў мастацкай і навуковай 
інтэлігенцыі; удала знойдзеныя арганізацыйныя формы ў справе збірання і захавання 
музейных каштоўнасцей; факт складання феномена гарадскога музея, які ўвасобіўся ў 
працэсе музеефікацыі; вылучэнне інстытута музея з аматарскага краязнаўчага руху.

Другі перыяд (1926–1941 гг.) пачаўся з адкрыцця Краязнаўчага музея. Нягледзя-
чы на імкненне партыйнага кіраўніцтва БССР накіраваць музейную справу ў рэчышча 
ідэалагічнай падтрымкі сацыялістычнага будаўніцтва, Краязнаўчы музей садзейнічаў 
захаванню гісторыка-культурных каштоўнасцей і выхаванню самасвядомасці гарад-
жан, кансалідаваў грамадства і стаў формай праяўлення дэмакратычнай ініцыятывы 
насельніцтва ў адносінах да нацыянальнай спадчыны.

Трэці перыяд (1941–1944 гг.) быў дэструктыўным і характарызаваўся закрыц-
цём музея і амаль поўным знішчэннем музейнага збору.

Чацвёрты перыяд (1944–1967 гг.) звязаны з аднаўленнем музейнай дзейнасці 
пасля Вялікай Айчыннай вайны і ўсведамленнем незаменнасці страт культурнай спад-
чыны. Працэс дэмакратызацыі ў галіне культуры, які пачаўся пасля 1956 г., павялічыў 
цікавасць грамадства да айчыннай гісторыі, што ў сваю чаргу паўплывала на стан 
музейнай справы і помнікаў архітэктуры. У 1960-х гадах комплексны падыход да вы-
вучэння і захавання гісторыка-культурнай спадчыны стаў адметнай рысай дзейнасці 

Полацкага краязнаўчага музея, на базе якога ў 1968 г. быў створаны Полацкі гісторыка-
культурны музей-запаведнік.

Пяты перыяд музейнага будаўніцтва ў Полацку (1967–2010 гг.) вызначаецца 
ўвагай да праблем захавання гісторыка-культурнай спадчыны на дзяржаўным узроўні і 
стварэннем умоў для рэстаўрацыі помнікаў гісторыі і культуры. У выніку іх музеефікацыі 
ў структуры Полацкага гісторыка-культурнага музея-запаведніка ў перыяд з 1967 г. па 
2005 г. было створана 11 пастаянных музейных экспазіцый, аб’яднаных гістарычнай 
тэрыторыяй горада ў адзіны комплекс. Калі эксперыментальны напрамак стаў 
дамінуючым у музейным праектаванні (1980–1990-я гг.), то ідэя музейнага аб’яднання 
на прынцыпах фарміравання цэнтралізаванай сістэмы музеяў розных профіляў і адзінай 
канцэпцыі, звязанай з музеефікацыяй унікальнай гісторыка-культурнай прасторы гора-
да, атрымала тэарэтычнае і фактычнае абгрунтаванне на прыкладзе Нацыянальнага По-
лацкага гісторыка-культурнага музея-запаведніка [2; 8; 10; 15; 16; 17; 20; 25; 26; 27;28; 
32; 33; 34].

3. Музеефікацыя культурнай спадчыны Полаччыны непасрэдна звязана з дзей-
насцю канкрэтных суб’ектаў культуры, без якіх стварэнне музеяў і развіццё музейнай 
справы ў Полацку было б немагчыма. Менавіта дзякуючы іх дзейнасці былі створаны 
полацкія музеі і ўсвядомлена важнасць аховы і рэпрэзентацыі гісторыка-культурнай 
спадчыны даследуемага рэгіёна. Удзельнікамі музейнага будаўніцтва ў Полацку былі 
людзі розных прафесій і сацыяльнага становішча. Вучоныя з еўрапейскай адукацыяй на 
чале з Г. Груберам стварылі Музей езуіцкага калегіума. Выкладчыкі кадэцкага корпуса 
прымалі актыўны ўдзел у рабоце свайго музея, вывучалі гісторыю краю, спрабавалі ства-
рыць музей мясцовых помнікаў старасвеччыны, гурток аматараў археалогіі і «падземны 
музей» у Сафійскім саборы. Гэты перыяд музейнага будаўніцтва даў шмат імёнаў люд-
зей, якія пакінулі надрукаваныя і рукапісныя ўспаміны пра сваё захапленне гісторыяй 
і ідэяй стварэння музея. Сярод іх: І.І. Даўгоў, А.К. Марэль, М.І. Зорын, А.П. Тыртаў, 
Я. Стаброўскі, М. Кайгародаў і інш. Апантаныя ідэяй «універсальнага музея», амата-
ры музейнай справы П.І. Дэйніс, І.П. Дэйніс, С.М. Мялешка прынялі актыўны ўдзел 
у адкрыцці ў Полацку ў 1926 г. Краязнаўчага музея. Выключную ролю ў музейным 
будаўніцтве ў першай палове ХХ ст. адыгралі В. Гаціх, Г. Дзідэнка, П. Дэйніс, А. Еленяў, 
В. Карэліна, У. Курэк, П. Пяроўскі і інш. Усіх іх аб’ядноўвала прага стварэння музейна-
га асяроддзя ў гарадской прасторы і ператварэння Полацка ў горад-музей. Важкі ўклад 
у справу музеефікацыі ўнеслі Н. Андрэева, А. Комнычаў, В. Краско, В. Купрыянаў, 
Г. Ладзісава, І. Мацюшкін, Т. Рудава, В. Слюнчанка, В. Траццякова, Э. Хазін і інш. Пад 
«музеем» яны разумелі не толькі будынак, але і само гарадское асяроддзе, упершыню 
звярнуліся да праблемы захавання помнікаў архітэктуры і археалогіі, а таксама іх аба-
вязковай музеефікацыі, што мела непасрэдны ўплыў на далейшае развіццё музейнай 
справы і з’яўленне феномена гарадскога музея і музея-запаведніка ў Полацку [2; 3; 4; 6; 
10; 14; 15; 16; 19; 25; 27; 33].

4. Традыцыі, якія былі характэрнымі для кожнага з перыядаў музейнага 
будаўніцтва ў Полацку, атрымалі якаснае праламленне ў бытаванні разнастайных 
тыпаў і відаў музеяў: ад музеяў навучальных устаноў (езуіцкага калегіума, піярскага 
вучылішча, кадэцкага корпуса) да вузкапрофільных музеяў у складзе запаведніка 
(Краязнаўчы музей, Музей баявой славы, Музей-кватэра Героя Савецкага Саюза З.М. 
Тусналобавай-Марчанка, Музей гісторыі архітэктуры Сафійскага сабора, Музей бела-
рускага кнігадрукавання, Музей-бібліятэка Сімяона Полацкага, Музей традыцыйнага 

ручнога ткацтва Паазер’я, Мастацкая галерэя, Дзіцячы музей, Прыродна-экалагічны 
музей). У працэсе генерацыі артэфактаў музеямі Полацка былі створаны ўмовы для 
музеефікацыі не толькі асобных матэрыяльных аб’ектаў, але і цэлых гістарычных тэры-
торый. Развіццё адносін традыцыйнага музея з гісторыка-культурнымі каштоўнасцямі 
(нерухомыя аб’екты, тэрыторыі, ахоўныя зоны, традыцыі і г.д.) і іх трансфармацыямі 
нарадзіла інавацыйны тып музея, якім стаў гісторыка-культурны музей-запаведнік, 
прызваны адыграць асобую ролю ў культурным адраджэнні горада. Ён з’яўляецца 
часткай культурнай прасторы і адначасова формай яе функцыянавання. Нацыяналь-
ны Полацкі гісторыка-культурны музей-запаведнік у сваёй структуры ўтрымлівае 11 
музеяў і 65 аб’ектаў, унесеных у Дзяржаўны Спіс гісторыка-культурных каштоўнасцей 
Рэспублікі Беларусь, што патрабуе ад яго правядзення шматаспектнай дзейнасці: 
навукова-даследчай, навукова-фондавай, захавальніцкай, адукацыйнай, выхаваўчай, 
інфармацыйнай, рэстаўрацыйнай, выставачнай, эканамічна-фінансавай, міжнароднай, 
культуратворчай, рэпрэзентатыўнай [3; 4; 6; 12; 17; 23; 26; 35; 36; 38; 40].

5. Даследаванне ролі і месца музеяў Полацка ў культурнай прасторы горада 
дало магчымасць выпрацаваць навукова абгрунтаваную інавацыйную мадэль 
функцыянавання і далейшага развіцця Нацыянальнага Полацкага гісторыка-культурнага 
музея-запаведніка і канцэпцыю аховы гісторыка-культурнай спадчыны горада. На 
наш погляд, аб’ектам музеефікацыі павінен стаць увесь гістарычны цэнтр горада. З 
гэтай мэтай неабходна ажыццявіць комплексную рэгенерацыю ансамбля галоўнай 
гарадской плошчы. Музеефікацыя помнікаў культуры і гісторыі павінна весціся з 
улікам спецыфікі аб’ёмна-прасторавага планіровачнага каркаса, канфігурацыі Дзвіны 
і Палаты, агульнагарадскога сілуэта, архітэктурных ансамбляў, якія захаваліся. Музей-
запаведнік не можа функцыянаваць без наяўнасці сучаснага рэстаўрацыйнага цэнтра, 
укамплектаванага кваліфікаванымі кадрамі. Гарадскую прастору неабходна напоўніць 
музеефікаванымі археалагічнымі і архітэктурнымі аб’ектамі. Ствараючы ў гістарычным 
цэнтры турыстычную інфраструктуру, трэба думаць аб захаванні помнікаў. Пазбегнуць 
шкоднай нагрузкі (прымусовай амартызацыі) на музей-запаведнік магчыма пры 
наяўнасці спецыяльнай мадэлі культурнага турызму, якая карэнным чынам адрозніваецца 
ад звычайных формаў масавага турызму. Ахова і рэпрэзентацыя музеямі культурнай 
спадчыны залежыць ад супрацоўніцтва запаведніка з міжнароднымі арганізацыямі 
(напрыклад, ЮНЕСКА, ІКАМОС). У будучым у Полацку да ліку існуючых можна будзе 
дадаць шэраг іншых музеяў (старога горада, зброі, археалогіі, ганзейскага гандлю, 
знакамітых палачан, літаратуры, народнай медыцыны і інш.), якія стануць складовай 
часткай запаведніка. Уключэнне Сафійскага сабора, помніка архітэктуры ХІ–XVIII стст., 
і Спаса-Праабражэнскай царквы, помніка архітэктуры і манументальнага жывапісу 
ХІІ ст., разам з буйнымі буфернымі (ахоўнымі) зонамі ў сусветнавядомы спіс — гэта 
складовая частка канцэпцыі захавання і рэпрэзентацыі гісторыка-культурнай спадчыны 
горада. Дадзеная мадэль вызначае асноўныя прыярытэты, крытэрыі і накірункі 
аховы культурнай спадчыны Полацка з улікам глабалізацыйных трансфармацый, 
развіцця горада і інтэграцыі сучаснай архітэктуры ў гістарычную забудову на аснове 
збалансаваных і гарманічных адносін паміж патрабаваннямі грамадскасці, эканамічнай 
дзейнасці і аховы гістарычнага асяроддзя [2; 3; 4; 9; 10; 11; 18; 19; 41].

Рэкамендацыі па практычным выкарыстанні вынікаў
Матэрыялы даследавання выкарыстоўваліся: для складання  праграмных 

дакументаў Беларускага нацыянальнага камітэта ІКОМ; для напісання дасье на помнікі 
Полацка пры намініраванні іх у Сусветны спіс культурнай спад чыны  ЮНЕСКА; 
для стварэння вэб-сайта Нацыянальнага Полацкага гісторыка-культурнага музея-
запаведніка; для выкладання курса «Асновы інфармацыйных тэхналогій у музеях» 
на факультэце інфармацыйна-дакументных камунікацый УА «БДУКіМ»; для выкла-
дання курса «Музеязнаўства» на гісторыка-філалагічным факультэце УА «ПДУ»; для 
распрацоўкі Стратэгіі захавання гісторыка-культурнай спадчыны Полацка. Вынікі ды-
сертацыйнага даследавання знайшлі месца ў дзейнасці дзяржаўных органаў кіравання, 
БДУКіМ і ПДУ (Акты аб практычным выкарыстанні ад 20.06.2008 г.; 03.09.2008 г.; 
05.06.2010 г.).

Вынікі даследавання могуць мець практычны выхад у наступных напрамках:
- шырокі фактычны матэрыял дадзенай работы можа стаць асновай для да-

лейшых гісторыка-культуралагічных пабудоў, для стварэння абагульняючых работ па 
тэорыі і гісторыі музеязнаўства;

- высновы дадзенай работы могуць быць улічаны пры стварэнні агульных курсаў па 
гісторыі культуры Полаччыны, спецыяльных курсаў па музеязнаўству для ВНУ;

- матэрыялы работы могуць быць выкарыстаны для распрацоўкі экскурсій, па-
будовы экспазіцый і выстаў па гісторыі музеяў;

- навуковыя распрацоўкі, палажэнні, музеяграфічныя апісанні і вэб-сайт мо-
гуць служыць дадатковай прафесійнай і навукова-асветніцкай інфармацыяй для 
супрацоўнікаў музеяў розных профіляў і для наведвальнікаў гэтых музеяў;

- матэрыялы дадзенай навуковай работы могуць быць карыснымі музеям для 
больш канкрэтнага ўсведамлення сваёй значнасці і месца ў культурнай прасторы 
рэгіёна і краіны ў цэлым;

- практычная значнасць даследавання заключаецца яшчэ і ў абагульненні 
гістарычнага вопыту, які можа быць запатрабаваны для вырашэння актуальных пытанняў 
узаемадзейнасці глабальнай і рэгіянальнай культур, канкрэтнай асобы і дзяржавы.

РЭЗЮМЭ

Джумантаева Тамара Аляксандраўна

Музеефікацыя культурнай прасторы Полацка: традыцыі і інавацыі

Ключавыя словы: культурная прастора, сацыякультурны інстытут, гісторыка-
культурная спадчына, музеефікацыя ўнікальнай гістарычнай тэрыторыі.

Мэта працы — вызначыць сутнасць, дэтэрмінанты, традыцыі і інавацыі 
музеефікацыі аб’ектаў культурнай прасторы Полацка.

Метады даследавання. Культурны сінтэз як метад кампаратывісцкага падыходу 
да вывучэння культурнай прасторы. Фенаменалагічны метад, у рамках якога музей і 
культурная прастора разглядаюцца як асобыя сацыякультурныя з’явы. Параўнальна-
гістарычны метад з выкарыстаннем канкрэтна-гістарычнага падыходу дазваляе рэкан-
струяваць падзейны рад даследуемых працэсаў, што стварае трывалую факталагічную 
базу даследавання. Метад музейнага мадэліравання валодае высокай доляй навуковай 
дакладнасці, адлюстроўвае і ўвасабляе гістарычную рэчаіснасць, з якой узяты музей-
ныя прадметы.

Атрыманыя вынікі і іх навізна. Упершыню ў беларускай культуралогіі на пры-
кладзе Полацка даследуюцца такія паняцці, як феномен гарадскога музея, музей як 
культурны кампанент гарадской прасторы, музеефікацыя культурна-гістарычнай часткі 
горада, узнікненне музейнага асяроддзя ў гарадской прасторы, яго роля ў грамадстве і 
фарміраванне прафесіі музейнага супрацоўніка. У дысертацыі падрабязна апісваецца 
работа музея-запаведніка як інавацыйнай формы музея і вызначаецца яго роля ў пра-
цэсе музеефікацыі ўнікальнай гістарычнай тэрыторыі і захаванні гісторыка-культурнай 
спадчыны.

Рэкамендацыі па выкарыстанні. Матэрыялы дысертацыі выкарыстоўваюцца 
пры чытанні спецкурса «Музеязнаўства», пры правядзенні заняткаў па праграме 
«Полацказнаўства». Навуковыя распрацоўкі, палажэнні, музеяграфічныя апісанні і 
вэб-сайт могуць служыць дадатковай прафесійнай і навукова-асветніцкай інфармацыяй 
для супрацоўнікаў музеяў розных профіляў, для наведвальнікаў гэтых музеяў і 
экскурсаводаў. Шырокі фактычны матэрыял дадзенай работы можа стаць асновай для 
далейшых гісторыка-культуралагічных пабудоў, для стварэння абагульняючых работ па 
тэорыі і гісторыі музеязнаўства.

Сферы ўжывання: культуралогія, музеялогія, гісторыя Беларусі, педагогіка, 
гістарычная інфарматыка.

РЕЗЮМЕ

Джумантаева Тамара Александровна

Музеефикация культурного пространства Полоцка: традиции и инновации

Ключевые слова: культурное пространство, социокультурный институт, 
историко-культурное наследие, музеефикация уникальной исторической территории.

Цель работы — выявить сущность, детерминанты, традиции и инновации му-
зеефикации объектов культурного пространства Полоцка.

Методы исследования. Культурный синтез как метод компаративистского подхо-
да к изучению культурного пространства. Феноменологический метод, в рамках которо-
го музей и культурное пространство рассматриваются как особые социокультурные яв-
ления. Сравнительно-исторический метод с использованием конкретно-исторического 
подхода позволяет реконструировать событийный ряд исследуемых процессов, созда-
вая надёжную фактологическую базу исследования. Метод музейного моделирования, 
который имеет высокий уровень научной точности, отображает и представляет истори-
ческую среду, из которой взяты музейные предметы.

Полученные результаты и их новизна. Впервые в отечественной культурологии 
на примере Полоцка исследуются такие понятия, как феномен городского музея, музей 
как культурный компонент городской среды, музеефикация культурно-исторической 
части города, возникновение музейной среды в пространстве города, роль музея в 
обществе и формирование профессии музейного работника. В диссертации подробно 
описывается работа музея-заповедника как инновационной формы музея и его роль в 
процессе музеефикации уникальной исторической территории и сохранении историко-
культурного наследия.

Рекомендации по использованию. Материалы диссертации используются при 
чтении спецкурса «Музееведение», при проведении занятий по программе «Полоцкове-
дение». Научные разработки, положения, музееграфические описания и веб-сайт могут 
служить дополнительной профессиональной и научно-просветительной информацией 
для работников музеев разных профилей, для посетителей этих музеев и экскурсово-
дов. Обширный фактический материал данной работы может стать основой для даль-
нейших историко-культурологических построений, для создания обобщающих работ 
по теории и истории музееведения.

Область применения: культурология, музеология, история Беларуси, педагоги-
ка, историческая информатика.

SUMMARY

Jumantayeva Tamara Alexandrovna

Museefication of the Polotsk Сultural Space: Traditions and Innovations

Key words: cultural space, social and cultural institute, historical and cultural heritage, 
museefication of the unique historic area.

The goal of the study: to reveal essence, determinants, the maintenance of traditions 
and innovations in museefication of the objects of cultural space of Polotsk.

Methods of investigation. Cultural synthesis, as a method of comparative approach to 
museum’s cultural space study. Phenomenon method, within the limits of which the museum 
and the cultural space is observed as a particular socio-cultural phenomenae. Comparative 
historical method when definite historic approach is used gives us an opportunity to reconstruct 
the row of events of the processes investigated, giving reliable factual background of the 
research. Museum modelling method, which has a very high level of accuracy, reflects and 
displays the historical period where the museum objects are taken from.

Received results and their novelty. For the first time in the native culturology such 
concepts as the phenomenon of the town’s museum, museum as a cultural part of the town’s 
area, museefication of the historic cultural part of the town, museum surround appearing role 
of museum in the society and the upbringing of a museum worker trade is being investigated 
on the example of Polotsk. The activity of museum preserve as a particular innovation unit 
of museum and its role in museefication of a unique historic area in preservation of historic 
cultural heritage is being carefully analysed in thesis.

Recommendation for using. Thesis materials are being used to run the student course 
«Museology» and school course «Polotsk study». Scientific works, museum graphical 
descriptions and web sites can be used as an additional professional and scientific enlightening 
information for the workers of the different profiles and museum visitors. A vast material 
observed in this work can become a basis for the further historic-cultural constructions for the 
creation of summarizing works on the theory of the history of the museum study.

Area for using: Culturology, Museology, History of Belarus, Pedagogics, Historical 
Computer Science.

